
Annotasiya. Mәqalәdә azәrbaycanlı alim Mәhәmmәd Hәnәfi әt-Tәbrizi Qarabağinin hәyat vә 
yaradıcılığından bәhs edilir. Aparılan araşdırmalar nәticәsindә mәlum olur ki, azәrbaycanlı 
müәlliflәrin әsәrlәri Hindistanda, İranda, Pakistanda, Türkiyәdә vә әrәb ölkәlәrindә tәdqiq vә nәşr 
olunsa da, doğma vәtәnindә çox az öyrәnilmiş, yaxud heç öyrәnilmәmişdir. Onlara misal olaraq 
Müinәddin Әbu Nәsr Әhmәd Tantarani (XI), Әhmәd bin Hüseyn Çarpәrdi Tәbrizi (XIV), 
Mәhәmmәd Hәnәfi Qarabaği (XV), Cәmalәddin Әrdәbili (XIII), Әsirәddin Әbhәri (XIII), Mahmud 
Mәhәmmәd oğlu Şirvani (XVI), Qul Әhmәd Ağdaşi (XVI), Mәhәmmәd Әmin Şirvani (XVI), 
Mövlanә Hafiz Bәrdәi (XVI), Xacә Yusif Hәmәdani (XI), Әhmәd Hәmdi Şirvani (XIX) vә 
başqalarını göstәrmәk olar. Mәqalәdә “Muhadarat” kәlmәsi nәyә deyilir vә bu mövzuda yazılan ilk 
әsәrlәr, hәmçinin Şeyxul Әkbәr adı ilә mәşhur olan Mәhyәddin Mәhәmmәd bin Әli İbn әl-Әrәbnin 
(638/1240) muhadarat sahәsindә “Muhadarat әl-Әbrar musamarat әl-әxyar fi әdәbiyyat vә әl-Nәvadr 
va әl-Әxbar” adlı әsәrindәn vә onun AMEA Mәhәmmәd Füzuli adına Әlyazmalar İnstitutunda 
saxlanan әski çap nüsxәsindәn söhbәt açılmışdır. Eyni zamanda, XV әsrdә yaşamış Mәhәmmәd 
Hәnәfi әt-Tәbrizi Qarabağinin İbn әl-Әrәbinin “Muhadarat...” әsәrindәn bәhrәlәnәrәk, “Calib әs-
surur va salib әl-ğurur fil-muhadarat” adlı әsәri vә bu abidәnin dünya kitabxanalarında saxlanan 
nüsxәlәri haqqında mәlumat verilir. Mәhәmmәd Hәnәfi әt-Tәbrizi Qarabağinin “Calib әs-surur va 
salib әl-ğurur fil-muhadarat” әsәrindәki fәsillәr vә onların tәsnifatı mәqalәdә geniş şәkildә öz әksini 
tapmışdır. 

Abstract. The article provides information about the life and work of the Azerbaijani scientist 
Muhammad Hanafi at-Tabrizi Garabaghi. As a result of the conducted research, it turns out that 
although the works of Azerbaijani authors have been studied and published in India, Iran, Pakistan, 
Turkey and Arab countries, they have been studied very little or not at all at homeland. Examples 
are Mu'inaddin Abu Nasr Ahmed Tantarani (XI), Ahmed bin Husein Charpardi Tabrizi (XIV), 
Mohammad Hanafi Garabaghi (XV), Jamaladdin Ardabili (XIII), Asiraddin Abhari (XIII), Mahmud 
Mohammad oglu Shirvani (XVI), Gul Ahmed Aghdashi (XVI), Mohammad Amin Shirvani (XVI), 
Mevlana Hafiz Bardai (XVI), Haji Yousif Hamedani (XI), Ahmed Hamdi Shirvani (XIX) and 

others. The article describes in detail the “Muhadarat”, and the first works written on this topic, as 
well as the work of the famous Sheikh Akbar Mahiaddin Muhammad bin Ali ibn al-Arab (638/1240) 
in the field of muhadarat “Muhadarat al-Abrar musamarat al-ahyar fi adabiyyat wa al-Nawadir wal-
Akhbar” and its printed copy, stored in the Institute of Manuscripts named after Muhammad Fuzuli 
of ANAS. At the same time, using the scientific work called “Muhadarat” by Muhammad Hanafi al-
Tabrizi, who lived in the XV century, we provided information about the work “Jalib al-suur wa 
salib al-gurur fil-muhadarat” and its manuscripts stored in libraries around the world. The article 
reflects the chapters of “Jalib al-suur wa salib al-gurur fil-muhadarat” and their classification. 
Key words: Garabaghi, muhadarat, manuscript, library, research, chapter 

Giriş / Introduction 

 
Azәrbaycanlı alim Mәhәmmәd Hәnәfi әt-

Tәbrizi Qarabaği XV әsrdә Qarabağda anadan 
olmuş, tәhsilini İranda, sonra isә İstanbulda 
Qanuni Sultan Süleyman Xanın dövründә da-
vam etdirmişdir. Bir sıra әsәrlәr yazmışdır ki, bu 
әsәrlәrdәn biri dә “Calib әs-surur va salib әl-
ğurur fil-muhadarat”dır. “Muhadarat” – әdәbi, 
dini vә mәdәni mәlumatların çatdırıldığı bir 
janrdır. Lüğәtdә, “bilik vә tәcrübәni bir toplu-

mun hüzurunda çatdırmaq, onlarla elmi bir mü-
zakirә aparmaq” mәnasını verәn mühazәrә sözü-
nün çoxluğu olan mühazәrat, bir termin olaraq 
başqasının sözlәrindәn sitatlar gәtirmәk vә bu 
cür sözlәri toplayan әdәbi әsәr növünә deyilir. 
Mәhәmmәd Qarabağinin “Calib әs-surur va 
salib әl-ğurur fil-muhadarat” әsәri muhadara 
aiddir.

 
Әsas hissә / Main Part 

  
Xalqımızın görkәmli zәka sahiblәrinin istәr 

Azәrbaycanın coğrafiyası daxilindә, istәrsә dә 
onun hüdudları xaricindә yaratmış olduqları bu 
zehni sәrvәtin incilәri olan ayrı-ayrı әsәrlәri 
әlyazma kitabı şәklindә geniş coğrafi әrazidә 
yayılaraq, dünya mәdәniyyәtinin әvәzsiz abidә-
lәrinә çevrilmişdir. Bu әlyazma kitabları Lon-
don, Paris, Nyu-York, Kembric, Drezden, Vati-
kan, Belqrad, Praqa, Moskva, S.Peterburq, Daş-
kәnd, Tbilisi, Düşәnbә, Aşqabad, Dәmәşq, 
Bağdad, Tehran, İstanbul, Kәraçi, Kabul, Dehli 
vә onlarla başqa mәdәniyyәt mәrkәzlәrinin 
kitabxana vә muzeylәrindә, elәcә dә şәxsi kol-
leksiyalarda özünә şәrәfli yer tutmuş, Avropa, 
Asiya, Amerika vә Afrika qitәlәrindәki alimlә-
rin tәdqiqat obyektinә çevrilmişdir. Aparılan 
tәdqiqatların genişliyinә, ardıcıllığına vә mü-
kәmmәlliyinә lazımi qiymәt vermәklә yanaşı, 
etiraf edilmәlidir ki, öz elmi vә bәdii әsәrlәri ilә 
klassik mәdәniyyәtin inkişafında әhәmiyyәtli 
rol oynamış onlarla azәrbaycanlı müәlliflәrin 
әsәrlәri Hindistanda, İranda, Pakistanda, Türki-

yәdә vә әrәb ölkәlәrindә tәdqiq vә nәşr olunsa 
da, hәlә onların әsәrlәri doğma vәtәnindә çox 
az öyrәnilmiş, yaxud heç öyrәnilmәmişdir. On-
lara misal olaraq Müinәddin Әbu Nәsr Әhmәd 
Tantarani (XI), Әhmәd bin Hüseyn Çarpәrdi 
Tәbrizi (XIV), Mәhәmmәd Hәnәfi Qarabaği 
(XV), Cәmalәddin Әrdәbili (XIII), Әsirәddin 
Әbhәri (XIII), Mahmud Mәhәmmәd oğlu Şir-
vani (XVI), Qul Әhmәd Ağdaşi (XVI), Mә-
hәmmәd Әmin Şirvani (XVI), Mövlanә Hafiz 
Bәrdәi (XVI), Xacә Yusif Hәmәdani (XI), 
Әhmәd Hәmdi Şirvani (XIX) vә başqalarını 
göstәrmәk olar.  

Orta әsrlәrdә yaşamış Azәrbaycan filosofu, 
ilahiyyatçısı vә mütәfәkkiri Mövlana Muhiyәd-
din Mәhәmmәd Qarabaği, Qanuni Sultan Sü-
lеyman хan dövrünün mәşhur alimlәrindәn оl-
muşdur. Mövlana Muhiyәddin Mәhәmmәd Qa-
rabaği, Qarabağda anadan оlmuş [5, V, s.9794], 
ilk tәhsilini Qarabağda alan alim, sоnra tәhsilini 
İranda davam еtdirmişdir. Tәhsilini tamamla-
dıqdan sоnra Dәrus Sәadәtә (İstanbula) gеdә-

rәk, Sеyyid Әlizadәnin müavini, daha sоnra isә 
İzniqdә müәllimliyә tәyin оlunmuş vә 
942/1535-ci ildә еlә оrada da vәfat еtmişdir. O, 
aşağdakı әsәrlәrin müәllifidir:  

 Calib“ جالب السرور وسالب الغرور في المحاضرات
әs-surur va salib әl-ğurur fil-muhadarat” adlı 
kitabı, Cәlalәddin Dәvvaninin ثبات الواحب

 İsbәt“ اِ
ul-vacib” әsәrinә شرح رسالة اِثبات الواحب للدوانی 
“Şәrhu risalәti isbәt ul-vacib lil-Dәvvani”, 
böyük tәfsir alimi Beyzavinin  انوار التنزيل و أسرار
 Әnvarut-Tәnzil va Әsrarut-Tәvil” adlı“  التاويل

әsәrinә الکشاف وتفسير البيضاوی تعليقات علی “Tәli-
qatu alә әl-Kәşaf va tәfsiru әl-Beydavi” adlı 
tәliqatı, XII әsrdә Buxarada yaşamış Hәnәfi 
fiqh alimi vә müctәhidi Әbul Hәsәn Burha-
nәddin Әli bin Әbubәkr bin Abdulcәlil әl-
Fәrğani әl-Marqinani әr-Riştaninin الهداية “әl-
Hidayә” әsәrinә التلويح الهداية “әt-Tәlvih ul-
Hidayә”, XIII әsr Hәnәfi fiqh alimi Sәdr әş-
Şәriә әl-Әvvәlin وقاية الرواية فی مسائل الهداية 
“Viqayә әr-Rivayә fi-mәsail әl-Hidayә”sinә 
 Şәrh ul-Viqayә li-Sәdr“ شرح الوقاية لصدر الشريعة
әş-Şәriә” adlı şәrhi vә Әdudәddin Әbdürrәh-
man bin Әhmәd әs-Siddiqi әl-İcinin آداب البحث 
“Әdәb әl-bәhs” әsәrinә, شرح آداب البحث “Şәrh 
әdәb әl-bәhs” [11, III, s.601; 12, II, s.236]. 

Mәhәmmәd әl-Qarabaği әrәb әdәbiyyatının 
görkәmli nümayәndәsi, Mәhәmmәd bin Әli bin 
Mәhәmmәd bin Әhmәd bin Abdullah әt-Taii 
Mәhyәddin әş-Şeyxul әl-Әkbәr (“Әn böyük 
şeyx”) İbn әl-Әrәbinin (560-638/1165-1240) 
“Muhadaratul-әbrar musamarat әl-әxyar” әsә-
rindәn [11, II, s.1610] bәhrәlәnәrәk جالب السرور
 Calib әs-surur vә“ وسالب الغرور في المحاضرات
salib әl-ğurur fi-l-muhadat”ı yazmışdır [11, III, 
s. 531-533; 6, I, s.532;]. 

-Muhadarat” – әdәbi, dini vә mә“ المحاضرات
dәni mәlumatların çatdırıldığı bir janrdır. Lü-
ğәtdә, “bilik vә tәcrübәni bir toplumun hüzu-
runda çatdırmaq, onlarla elmi bir müzakirә 
aparmaq” mәnasını verәn mühazәrә sözünün 
çoxluğu olan mühazәrat, bir termin olaraq 
başqasının sözlәrindәn sitatlar gәtirmәk vә bu 
cür sözlәri toplayan әdәbi әsәr növünә deyilir. 
Bu janrın belә adlanmasının sәbәbi, aparıcı 
dövlәt adamları vә böyük alimlәrin iştirakı ilә 
keçirilәn mәclislәrdә qarşılıqlı sual-cavab şәk-
lindә söhbәt vә müzakirә şәklindә başlamasıdır. 
İki alim arasındakı söhbәtlәr vә mübahisәlәr 

müәyyәn bir vaxtdan sonra bir kitaba çevrilmiş 
vә bu әsәrlәrә muhadarat vә ya mәcalis deyil-
mişdi. 

“Muhadarat” sahәsindә yazılan ilk әsәr Әbu 
Ubeydә Mamәr b. Müsәnnanın “әl-Muhađarat 
vәl-muxavәrat” adlanır. Әbu Әli әt-Tәnuhi 
“Nişvarül-muhađara vә әxbarul-muzakәrә”, 
“әl-Mustәcad min failәtil-әcvad vә әl-Fәrәc 
badә-әş-şiddә” kitablarının müәllifidir. Әbu Әli 
әt-Tәnuhi birinci әsәrindә bәzi vәzirlәrlә xalqın 
adәt-әnәnәlәrindәn, ikincisindә isә әmirlәr vә 
xәlifәlәr haqqında, Әhli Beyt vә xüsusәn dә 
Bәrmәkilәr haqqında mәlumatlar verilmişdir. 
Üçüncü әsәrdә isә sıxıntılardan sonra gәlәn 
rahatlıq vә xoşbәxtlik haqqında lәtifәlәrdәn 
söhbәt açılır. Әbu Hayyan әt-Tohidinin, 
Büveyhi Vәziri İbn Sәdanın qaldırdığı mәsә-
lәlәr әtrafında inkişaf edәn vә qırx gecә davam 
edәn “әl-İmtal-muannәsә”, müәllimi Әmir Sü-
leyman әl-Sicistanın evindә tәşkil olunan fәlsәfi 
iclaslarla әlaqәdar “әl-Muqabәsati”da bu sa-
hәdә yazılan ilk әsәrlәdәn biridir. Şeyxul Әkbәr 
adı ilә mәşhur olan Mәhyәddin Mәhәmmәd bin 
Әli İbn әl-Әrәb (638/1240) muhadarat sahә-
sindә “Muhadarat әl-Әbrar musamarat әl-әxyar 
fi әdәbiyyat vә әl-Nәvadr va әl-Әxbar” adlı bir 
әsәr yazmışdır [11, II, s.1610; 8, XXX, s.392]. 

Şәrq әlyazmaları kataloqlarından İbn әl - 
Әrәbinin “Muhadarat...” әsәrinin dünyanın bir 
çox kitabxana vә muzeylәrindә qorunub sax-
lanan bir neçә әlyazma nüsxәlәrini aşkarlmışıq. 
İraqda әsәrin iki nüsxәsi, biri h. 995/1586-cı 
ildә Katib Dәrviş bin Mәhiyyәddin tәrәfindәn 
köçürülüb, o biri nüsxәnin köçürülmә tarixi 
yoxdur [15, s.575]. İstanbulda h.999/1591, 
h.1020/1611-ci illәrdә köşürülmüş iki [10, I, 
s.378], Almaniyada beş nüsxәsi: bunlardan üçü 
h.1100/1688-ci, ikisi isә 1050/1640,1150/1737-
ci illәrdә köçürülmüşdür [9, III, s.357-358]. 

“Muhadarat...” әsәrinin bir әski çap nüsxә-
sini AMEA Mәhәmmәd Füzuli adına Әlyazma-
lar İnstitutunda ilkin olaraq aşkarlamışıq [3]. 
Bu әsәr 1906-cı ildә Misirin “Sәadәt” mәtbәә-
sindә nәşr olunmuşdur. Әsәr iki hissәdәn iba-
rәtdir: birinci hissәnin әvvәli naqisdir vә bir 
vәrәqi düşüb. “Muhadarat...” әsәrin 12-ci sәhi-
fәsindә verilir ki: birinci hissә “Mәsamarat әl-
Әbrar va muhadarat әl-әxyar” adlanır. Bu hissә 
aşağıdakı fәsillәrdәn ibarәtdir: “İnsanların onu 

xatırladıqları”, “Kәslәrә bağlı sәnәdlәrin qey-
di”, “Peyğәmbәr (s.) nәsәbi”, “Peyğәmbәr (s.) 
nәsәbi, anasının nәsәbi, süd anasının nәsәbi, 
süd tәrәfdәn valideyn (ata) nәsәbi, süd bacıları 
nәsәbi”. “Rәhbәrlәrin sayı (12 rәhbәr) yaxın-
ları, dostları” vә s. “Mәsamarat” әsәri, kitabın 
12-286-cı sәhifәlәrini әhatә edir. Әsәrin birinci 
hissәsini fehristi 282-286-cı sәhifәlәrdә verilib. 
İkinci hissә “Kitәb muhadarat әl-Әbrar va 
mәsamarat әl-әxyar fi әl-әdәbiyyat van-nәvadr 
va-l-әxyar” adlanır. Bu aşağıdakı fәsillәrdәn 
ibarәtdir: “Hәya vә sәbr”, “Peyğәmbәr (s.) ana-
sı ona hamilә olarkәn gördüyü röya”, “Yazış-
mada gözәl tәlәffüz (bәlağәt)”, “Gözәl cavab”, 
“Saatın bәndlәri” vә s. Әsәr 2-288-ci sәhifәlәri 
әhatә edir. İkinci hissәnin fehristi 1-4-cü 
sәhifәdә verilib [2, s.199].  

Mәhәmmәd әl-Qarabaği dә İbn әl-Әrәbinin 
“Muhadarat әl-Әbrar musamarat әl-әxyar fi 
әdәbiyyat vә әl-Nәvadr va әl-Әxbar” [11, II, 
s.1610] әsәrindәn bәhrәlәnәrәk “Calib әs-surur 
vә salib әl-ğurur fi-l-muhadat” adlı әsәrini 
yazmışdır [6, I, s.532; 8, XXX, s.392]. Profes-
sor Zakir Mәmmәdov “Azәrbaycan fәlsәfәsi 
tarixi” ktabında Mәhәmmәd Qarabağinin “әl-
Muhdarat” (“Mühazirәlәr”) әsәri haqqında 
mәlumat verәrәk: “...Dünyanın müxtәlif kitab-
xanalarında on beşdәn çox әlyazmasının sax-
lanıldığını vә onların әksәriyyәtinin Türkiyәdә 
yayıldığını, әn qәdim nüsxәsinin isә 1571-ci 
ildә köçürüldüyünü” yazır [16, s.275].  

Araşdırmalarımız nәticәsindә bu әsәrin 
Türkiyә kitabxanalarında saxlanan 13 nüsxәsini 
aşkar etmişik [7, s.78]. Araşdırmadan belә mә-
lum olur ki, bu әsәrin әksәr nüsxәlәri Süley-
maniyyә kitabxanasında mühfizә olunur. Bu 
nüsxәlәr haqqında qısa mәlumat vermәyi mәq-
sәdәuyğun hesab edirik: 

1. Әsәd Әfәndi (Sülemaniyyә) 2895 - 
“Mәqalәt fi ilm әl-Muhazarat”. 

2. Ayasofya (Süleymaniyyә) 4282 - “Kitab 
ilm әl-Muhazarat”. 

3. Rәşid Әfәndi (Süleymaniyyә) 1162 - 
“Muhazarat әl-udaba vәl-muhaarat әş-
şuara vәl-bulağa”. 

4. Mehmet Arif (Süleymaniyyә) 81 - “Calib 
әs-Surur”. 

5. Әsәt Әfәndi (Süleymaniyyә) 2894 - 
“Calib әs-Surur”. 

6. Pertev Paşa (Süleymaniyyә) 608 - 
“Mәqalәt Qarabaği” 

7. Rәis ul-kuttab (Süleymaniyyә) 896 - 
“Muhazarat Qarabaği”. 

8. Әsәt Әfәndi (Süleymaniyyә) 2896 - 
“Muhazarat Qarabaği”. 

9. Harput (Süleymaniyyә) 193 - “Muhazarat 
Qarabaği”. 

10. Reis ul-kuttab (Süleymaniyyә) 802 - 
“Muhazarat Qarabaği. 

11. İbrahim Әfәndi 2/444 - “Calib әs-Surur”. 
12. Rәis ul-kuttab (Süleymaniyyә) 802 - 

“Muhazarat Qarabaği”. 
13. İstanbul Universitei Kit: 2622 - “Calib әs-

Surur”. 
Bu nüsxәlәrin bir neçәsinin qısa tәsvirini 

vermәyi mәqsәdәuyğun hesab edirik [7, s.79-
80]. 

1. 2622 – şifri altında mühafizә olunan 
nüsxә İstanbul Universiteindә saxlanır vә 
“Calib әs-Surur” adlanır. Әlyazma mәcmuәdir, 
hәcmi 120 vәrәqdir. “Calib әs-Surur” әsәri 
mәcmuәnin 1b-79a vәrәqlәrini әhatә edir. Hәr 
vәrәq 19 sәtirdir. Әsәr tәliq xәtti ilә 997/1588-
ci ildә katib Mәhәmmәd bin Yusif tәrәfindәn 
köçürülmüşdür. Cildi meşindir. 

2. 2895 – şifri altında mühafizә olunan әsәr 
Әsәd Әfәndi bölümündә qorunub saxlanır vә 
“Mәqalәt fi ilm әl-Muhazarat” adlanır. Әlyaz-
manın hәcmi 90 vәrәqdir. Hәr vәrәq 17 sәtirdir. 
Әsәr nәsx xәtti ilә 997/1588-ci ildә köçürül-
müşdür. Cildi meşindir. 

3. 1162 – şifri altında mühafizә olunan әsәr 
Rәşid Әfәndi bölümündә mühafizә olunur vә 
“Muhazarat әl-udaba vәl-muhaarat әş-şuara 
vәl-bulağa” adlanır. Әlyazmanın hәcmi 119 
vәrәqdir. Hәr vәrәq 17 sәtirdir. Әsәr tәliq xәtti 
ilә 1029/1619-cu ildә köçürülmüşdür. Cildi 
meşindir.  

4. 193 – şifri altında mühafizә olunan әsәr 
Harput bölümündә qorunub saxlanır vә “Muha-
zarat Qarabaği” adlanır. Әlyazma mәcmuәdir 
193 vәrәqdәn ibarәtdir. Әsәr mәcmuәnin 103b-
173a vәrәqlәrini әhatә edir. Hәr vәrәq 19 
sәtrdir. Tәliq xәtti ilә ilә köçürülmüşdür. Cildi 
meşindir. 

“әl-Muhdarat” әsәri 23 mәqalәdәn ibarәtdir. 
Burada fәlsәfә vә kәlama dair müxtәlif mәsәlә-
lәrdәn bәhs edilir: Allah-tәalanın varlığı vә 

birliyinin bilinmәsi ilә dinә vә axirәtә aid әmәl-
lәr; gözәl әxlaq vә doğru yoldan uzaqlaşmalarla 
ixtilaf edәnlәrin qüsurları; elmlәr vә elm sahib-
lәri; sәltәnәt, vәzirlik, әdalәt, bağışlama, ordu vә 
silah; çalışmaq, zәnginlik, fәqirlik vә dünyada 
buna dair xüsuslar: eşq vә sevgi; ziyarәt, 
qardaşlıq vә birlik – bәrabәrlik [16, s.275]. 

Böyük islam alimi Seyyid Әhmәd әl-
Hüseyin Ayәtullah әl-Uzma әl-Mәrәşi әl-
Nәcәfi “Turasil arabiyyә fi xәzәnih maxtutat 
mәktәbәt” kitabında [13, IV, s. 469-470] bu 
әsәrin 1039/1630-cu ildә katib Abdurrәhim bin 
Mәhәmmәd bin Mustafi bin Bustan bin Mah-
mud tәrәfindәn köçürülmüş bir nüsxәsi haq-
qında mәlumt verir. Әsәrin әdәb elminә aid 
olduğunu vә 23 mәqalәdәn: “Birinci mәqalә 
tohid, ikinci mәqalә әxlaq, üçüncü mәqalә elm 
vә elm әhli haqqında, dördüncü mәqalә sәltәnәt 
vә vәzirlik, beşinci mәqalә mәhkәmәlәr vә 
hökmlәr, altıncı yaxşılığa dәvәt vә pisliklәrdәn 
çәkindirmәk, yeddinci hәdiyyә bağışlama vә 
әnam, sәkkizinci qazanc, zәnginlik vә fәqirlik, 
doqquzuncu haram vә әhvalın dәyişmәsi, onun-
cu sәfәr vә getdiyin yerdә qalmaq, on birinci 
qadınlar vә övladlar, on ikinci әhval-ruhiyyә, 
on üçüncü eşq, on dördüncü ziyarәt, on beş 
mәdhiyyә vә hәcv, on altıncı tәfaül, şeirdә 
vәzn, on yeddinci sual vә cavab, on sәkkizinci 
Peyğәmbәrlәr, sultanlar, vәzirlәr, on doqquzun-
cu heyvanlar vә zәrb mәsәllәr, iyirminci xәs-
tәlik vә dәva, iyirmi bir hәyat vә qocalıq, iyirmi 
iki ölüm vә miras, iyirmi üçüncü peşmançılıq 
vә tövbә haqqında. 

 
فيما يتعلق بتوحيد الله و معرفته و الدين و عمل : المقالة الاولى

.الاخرة  
.فيما يتعلق بمكارم الاخلاق: المقالة الثانية  
.لق بالعلوم و اهلها وما ينتمي إليهافيما يتع: المقالة الثالثة  

.فيما يتعلق بالسلطنة والوزارة: المقالة الرابعة  

.في القضاء و الحكومة و ما يتعلق بها: المقالة الخامسة  
فيما يتعلق بالامر بالمعروف و النهي عن : المقالة الساىسة

.المنكر  
.نعامفيما يتعلق بالهدية و الرشوة و الوعد و الا: المقالة السابعة  
.فيما يتعلق بالكسب و الغني و الفقر و الدنيا: المقالة الثامنة  

.فيما يتعلق بالحرمان و تبىل الأحوال: المقالة التاسعة  
.في السفر و الاقامة و ما يناسبها: المقالة العاشرة  

.في لاكر النساء و الاماء و الاولاد: المقالة الحاىية عشرة  
.تعلق بالمزاحفيما ي: المقالة الثانية عشرة  
.فيما يتعلق بالعشق و الموىة: المقالة الثالثة عشرة  

.في الزيارة والاخاء و الوحدة: المقالة الرابعة عشرة  
فيما يتعلق بالمدح و التفاخر و الثناء و : المقالة الخامسة عشرة

.الهجو  
.فيما يتعلق بالتفاؤل و التطير: المقالة الساىسة عشرة  
. فيما يتعلق بالسؤال و الجواب:المقالة السابعة عشرة  
في المكاتيب من الانبياء و الخلفاء و : المقالة الثامنة عشرة
.السلاطين و الوزراء  
فيما يتعلق بالحيوانات و ضرب الامثال : المقالة التاسعة عشرة

.بها  
.فيما يتعلق بالا مراض والادواء: المقالة العشرون  

. بالعمر و الشيبفيما يتعلق: المقالة الحاىية و العشرون  
.فيما يتعلق بذكر الموت و المراثي: المقالة الثانية و العشرون  
.فيما يتعلق بالتوبة و التحسر: المقالة الثالثة و العشرون  

 
Osmanlı alimi Mәhәmmәd Tahr Bursalı 

“Osmanlı müәlliflәri” ktabında yazır ki, XV 
әsrdә Şamaxı şәhәrindә anadan olmuş Mәhәm-
mәd Dilşad әş-Şirvani Mәhәmmәd Qarabaginin 
bu әsәrini türk dilinә tәrcümә etmişdir [4, II, 
s.88-89; 8, XXX, s.392]. T.e.d. Fәrid Әlәkbә-
rov “Şәrqin minbir sirri” kitabında [1, s.3-5] vә 
“Mәşhur Orta әsr Azәrbayçan hәkimlәri” 
mәqalәsindә Dilşad Şirvaninin tibbә dair әsәr-
lәrinә toxunaraq qeyd edir ki: “Mәhәmmәd 
Dilşad Şirvani XV әsrdә yaşamışdır. Bu Şama-
xılı hәkim “Kәmalnamә” (“Kamillik haqqında 
kitab”), “Müxtәsәrüt-tibb” (“Müxtәsәr tibb”, 
1437-1438) kimi kitabların müәllifidir”. 

 
Nәticә / Conclusion 

 
Orta әsrlәrdә yaşamış azәrbaycanlı alim Mә-

hәmmәd Hәnәfi әt-Tәbrizi Qarabaği Azәrbay-
can elminә dәyәrli әsәrlәr bәxş etmişdir. Tәәs-
süflәr ki, onun әsәrlәrinin әksәriyyәti xarici öl-
kәlәrin kitabxana, muzey vә әlyazmalar xәzi-
nәsindә qorunub saxlanır. Mәhәmmәd Hәnәfi 

әt-Tәbrizi Qarabağinin әsәrlәrini toplayıb nәşr 
etdirmәk Azәrbaycan elminә vә xalqına dәyәrli 
bir töhfә olar. 

Mәhәmmәd Qarabaği vә onun “Calib әs-
surur va salib әl-ğurur fil-muhadarat” әsәri üzә-
rindә araşdırmalarımızı davam etdiririk. 

Резюме. В статье даются сведения о жизни и творчестве азербайджанского ученого Мухам-
меда Ханафи ат-Тебризи Гарабаги. В результате проведенных исследований выясняется, что, 
хотя произведения азербайджанских авторов были изучены и опубликованы в Индии, Иране, 
Пакистане, Турции и арабских странах, на родине они изучены очень мало или вообще не 
изучены. Примерами являются Муинаддин Абу Наср Ахмед Тантарани (XI), Ахмед бин 
Хусейн Чарпарди Тебризи (XIV), Мухаммед Ханафи Гарабаги (XV), Джамаладдин Ардебили 
(XIII), Асираддин Абхари (XIII), Махмуд Мухаммед оглу Ширвани (XVI), Гул Ахмед 
Агдаши (XVI), Мухаммед Амин Ширвани (XVI), Мевлана Хафиз Бардаи (XVI), Хаджи 
Юсиф Хамедани (XI), Ахмед Хамди Ширвани (XIX) и другие. В статье подробно 
описывается “Мухадарат“, и о первых работах, написанных на эту тему, а также о работе 
известного Шейха Акбара (Махиаддина Мухаммеда бин Али ибн аль-Араба (638/1240) в 
области мухадарата “Мухадарат Аль-Абрар мусамарат Аль-ахьяр фи адабиййат ва аль-
Навадир ва аль-Ахбар” и его печатном экземпляре, хранящемся в Институте рукописей 
имени Мухаммеда Физули НАНА. В то же время, воспользовавшись научным трудом под 

названием “Мухадарат” Мухаммеда Ханафи ат-Табризи, жившего в XV веке, мы пре-
доставили информацию о произведении “Джалиб ас-сурур ва салиб аль-гурур фил-муха-
дарат” и его рукописях, хранящихся в библиотеках мира. В статье нашли свое отражение 
главы из “Джалиб ас-сурур ва салиб аль-гурур фил-мухадарат” и их классификация. 
Ключевые слова: Гарабаги, Мухадарат, рукопись, библиотека, исследование, глава  
 


